
2020/0077 (NLE)

Proposta ghal
DECIZJONI TAL-KUNSILL

dwar il-pozizzjoni li ghandha tigi adottata, f’isem I-Unjoni Ewropea, fi hdan il-Kumitat
tal-FSE stabbilit mill-Ftehim interim ta’ Shubija Ekonomika (FSE) bejn il-Kosta tal-
Avorju, minn naha, u I-Komunita Ewropea u |-Istati Membri taghha, min-naha l-ohra,
rigward l-adozzjoni proposta tal-lista ta’ arbitri

MEMORANDUM TA’ SPJEGAZZJONI

1. SUGGETT TAL-PROPOSTA

Din il-proposta tirrigwarda d-decizjoni li tistabbilixxi 1-pozizzjoni li ghandha tigi adottata
f’isem |-Unjoni Ewropea (“I-Unjoni”) fil-Kumitat tal-FSE stabbilit mill-Ftehim Interim ta’
Shubija Ekonomika bejn il-Kosta tal-Avorju, minn naha, u 1-Komunitd Ewropea u I-Istati
Membri taghha, min-naha l-ohra (“il-Ftehim™)!, rigward l-adozzjoni proposta tal-lista ta’
persuni li huma disposti u kapaci jkunu arbitri.

2. KUNTEST TAL-PROPOSTA
2.1. Ftehim interim ta’ Shubija Ekonomija bejn 1-UE u I-Kosta tal-Avorju

L-iskop tal-ftehim huwa li jistabbilixxi qafas inizjali ghal Ftehim ta’ Shubija Ekonomika
b’konformita mal-Ftehim ta’ Cotonou. Il-Ftehim ilu jigi applikat b’mod provvizorju mit-3 ta’
Settembru 2016.

2.2. II-Kumitat tal-FSE
[lI-Kumitat tal-FSE huwa |-korp istituzzjonali kongunt ta’ dan il-Ftehim. L-Artikolu 73 tal-
ftehim jistipula li |-Kumitat tal-FSE huwa responsabbli mill-amministrazzjoni tal-ogsma

kollha koperti mill-Ftehim u mit-twettiq ta’ kull kompitu msemmi fih. II-Kumitat tal-FSE
jiehu d-decizjonijiet tieghu bi gbil generali. Il-funzjonament tal-Kumitat tal-FSE huwa
deskritt fir-regoli ta’ procedura tieghu®.

2.3. Att stipulat mill-Kumitat tal-FSE

Fil-hames laqgha tieghu tal-[data], il-Kumitat tal-FSE ghandu jadotta dec¢izjoni dwar I-
adozzjoni tal-lista ta’ arbitri (“1-att previst”) skont 1-Artikolu 64 tal-Ftehim.

L-Artikolu 64(1) tal-Ftehim jistipula li “il-Kumitat FSE ghandu jistabbilixxi lista ta’ 15-il
persuna li huma disposti u kapac¢i jkunu arbitri ”

L-ghan tal-att previst huwa li jistabbilixxi lista ta’ hmistax-il individwu li jkunu jistghu jservu
bhala arbitri f’kaz ta’ pro¢edura ghal soluzzjoni ta’ tilwim skont it-Titolu V tal-Ftehim. L-
adozzjoni ta’ din il-lista hija element essenzjali biex jigi ffinalizzat il-qafas operazzjonali
ghad-dispozizzjonijiet tal-Ftehim dwar |-Evitar u s-Soluzzjoni tat-Tilwim.

3. IL-POZIZZJONI LI GHANDHA TIGI ADOTTATA F’ISEM L-UNJONI

Din il-proposta ghal Decizjoni tal-Kunsill tiddetermina l-pozizzjoni li ghandha tittiehed
f’isem 1-Unjoni fil-Kumitat tal-FSE stabbilit mill-Ftehim Interim ta’ Shubija Ekonomika bejn
il-Kosta tal-Avorju, minn naha, u 1-Komunita Ewropea u I-Istati Membri taghha, min-naha 1-
ohra, fir-rigward tal-istabbiliment tal-lista ta’ persuni disposti u kapaci jkunu arbitri skont 1-
Artikolu 64 tal-Ftehim.

[l-partijiet ghall-Ftehim gablu ma’ dan 1-abbozz ta’ De¢izjoni, inizjalawh fir-raba’ laqgha tal-
Kumitat tal-FSE fis-27 u t-28 ta’ Novembru 2019 u, suggett ghall-proceduri ta’ tehid ta’

! GU L 59, 3.3.2009, p. 2.
2 GU L 194, 31.7.2018, p. 158.

decizjonijiet tal-Unjoni Ewropea, ghandhom jadottawh fil-laqgha li jmiss tal-Kumitat tal-FSE,
li ghandha ssir fi tmiem 1-2020.

Din id-decizjoni hija essenzjali sabiex id-dispozizzjonijiet tal-Ftehim tat-Titolu V dwar I-
Evitar u Soluzzjoni tat-Tilwim isiru operazzjonali u biex b'hekk tkun zgurata 1I-
implimentazzjoni bla xkiel tal-Ftehim.

4. BAZ1 GURIDIKA PROCEDURALI
4.1. Bazi guridika procedurali
4.1.1. Principji

L-Artikolu 218(9) tat-Trattat dwar il-Funzjonament tal-Unjoni Ewropea (TFUE) jipprevedi
decizjonijiet li jistabbilixxu “il-pozizzjonijiet li ghandhom jigu adottati f’isem [-Unjoni f’sede
stabbilita fi ftehim, meta dik is-sede tintalab tadotta atti li jkollhom effetti legali, sakemm
dawn ma jkunux atti li jissupplimentaw jew jemendaw il-gafas istituzzjonali tal-ftehim”.

Il-kuncett ta’ “atti li jkollhom effetti legali” jinkludi atti li jkollhom effetti legali bis-sahha tar-
regoli tad-dritt internazzjonali li jirregolaw il-korp inkwistjoni. Dan jinkludi wkoll I-
istrumenti 1i ma ghandhomx effett vinkolanti skont id-dritt internazzjonali, izda li “jistghu
Jjinfluwenzaw b’mod determinanti [-kontenut tal-legizlazzjoni adottata mil-legizlatur tal-

. . 993
Unjoni™.

4.1.2. Applikazzjoni ghal dan il-kaz

II-Kumitat tal-FSE huwa korp stabbilit bi Ftehim, jigifieri 1-Ftehim Interim ta’ Shubija
Ekonomika bejn il-Kosta tal-Avorju, minn naha, u 1-Komunita Ewropea u I-Istati Membri
taghha min-naha l-ohra.

L-att li I-Kumitat huwa mitlub jadotta jikkostitwixxi att 1i ghandu effetti legali. L-att previst se
jkun vinkolanti skont id-dritt internazzjonali b’konformita mal-Artikolu 64 tal-Ftehim.

L-att previst la jissupplimenta u langas jemenda I-gafas istituzzjonali tal-Ftehim.

Ghaldagstant, il-bazi guridika proc¢edurali tad-decizjoni proposta hija 1-Artikolu 218(9) tat-
TFUE.

4.2. Bazi guridika sostantiva
4.2.1. Principji

Il-bazi guridika sostantiva ghal decizjoni skont 1-Artikolu 218(9) TFUE tiddependi
primarjament mill-objettiv u I-kontenut tal-att previst li fir-rigward tieghu tigi mehuda
pozizzjoni f’isem 1-Unjoni. Jekk I-att previst ikollu zewg ghanijiet jew zewg komponenti, u
jekk wiehed minn dawn l-ghanijiet jew komponenti jkun jista’ jigi identifikat bhala dak
ewlieni, filwaqt li I-iehor ikun sempli¢iment in¢identali, id-decizjoni skont 1-Artikolu 218(9)
TFUE trid tkun imsejsa fuq bazi guridika sostantiva wahda, jigifieri dik rikjesta mill-ghan jew
mill-komponent ewlieni jew predominanti.

Il-paragrafi minn 61 sa 64 tas-Sentenza tal-Qorti tal-Gustizzja tas-7 ta’ Ottubru 2014 fil-Kawza C-
399/12, il-Germanja vs il-Kunsill, ECLI:EU:C:2014:2258.

4.2.2. Applikazzjoni ghal dan il-kaz

Essenzjalment, il-pro¢edura ta’ arbitragg hija applikabbli ghas-settur tal-kummerc, u I-objettiv
u I-kontenut tal-att previst huma relatati mal-politika kummer¢jali komuni. Ghaldagstant, il-
bazi guridika sostantiva tad-Decizjoni proposta hija 1-Artikolu 207 tat-TFUE.

4.3. Konkluzjoni

Jenhtieg li 1-bazi guridika tad-Decizjoni proposta tkun l-ewwel subparagrafu tal-Artikolu
207(4), flimkien mal-Artikolu 218(9) tat-TFUE.

S5. PUBBLIKAZZJONI TAL-ATT PREVIST

Peress li d-decizjoni tal-Kumitat tal-FSE se temenda I-Ftehim, huwa xieraq li din tigi
ppubblikata f*II-Gurnal Uffi¢jali tal-Unjoni Ewropea, ladarba tigi adottata.

2020/0077 (NLE)
Proposta ghal

DECIZJONI TAL-KUNSILL

dwar il-pozizzjoni li ghandha tigi adottata, f’isem |-Unjoni Ewropea, fi hdan il-Kumitat
tal-FSE stabbilit mill-Ftehim interim ta’ Shubija Ekonomika (FSE) bejn il-Kosta tal-
Avorju, minn naha, u I-Komunita Ewropea u I-Istati Membri taghha, min-naha l-ohra,

rigward l-adozzjoni proposta tal-lista ta’ arbitri

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea (TFUE), u b’mod
partikulari I-ewwel subparagrafu tal-Artikolu 207(4) flimkien mal-Artikolu 218(9) tieghu,

Wara li kkunsidra |-Ftehim interim ta’ Shubija Ekonomika bejn il-Kosta tal-Avorju, minn
naha wahda, u I-Komunita Ewropea u I-Istati Membri taghha, min-naha l-ohra (“il-Ftehim”)*,

Wara li kkunsidra I-proposta tal-Kummissjoni Ewropea,

Billi:

1)
()
3)

(4)

IlI-Ftehim gie konkluz f’isem 1-Unjoni Ewropea (“I-Unjoni”) permezz tad-Dec¢izjoni
2009/156/KE” u qieghed jigi applikat b’mod provvizorju mill- 3 ta’ Settembru 2016.

F’konformita mal-Artikolu 64(1) tal-Ftehim, il-Kumitat tal-FSE ghandu jfassal lista ta’
persuni li huma disposti u kapaci jkunu arbitri.

II-Kumitat tal-FSE fil-laggha annwali tieghu fi [data] ghandu jissejjah biex jadotta
decizjoni li tistabbilixxi I-lista ta’ persuni li huma disposti u kapac¢i jkunu arbitri
b’konformita mal-Artikolu 64(1) tal-Ftehim.

Ikun xieraq li tigi stabbilita 1-pozizzjoni li ghandha tittieched, fisem 1-Unjoni, fil-
Kumitat tal-FSE, peress li d-decizjoni prevista se tkun vinkolanti fuq 1-Unjoni,

ADOTTA DIN ID-DECIZJONTI:

Artikolu 1

Il-pozizzjoni li ghandha tittieched f’isem 1-Unjoni fil-Kumitat tal-FSE ghandha tkun ibbazata
fug l-abbozz ta’ Decizjoni tal-Kumitat tal-FSE fir-rigward tal-lista ta’ persuni disposti u
kapac¢i jkunu arbitri, mehmuza ma’ din id-Decizjoni.

GU L 59, 3.3.2009, p. 3.
GU L 59, 3.3.2009, p. 1.

Artikolu 2
Din id-De¢izjoni hija indirizzata lill-Kummissjoni.

Maghmul fi Brussell,

Ghall-Kunsill
II-President

